შპს „სამოქალაქო საქმეთა მუდმივმოქმედი არბიტრაჟის” დებულებაში (დამტკიცებულია პარტნიორთა 28.12.2009 წლის კრების ოქმით და გამოქვეყნებულია 30.12.2009 წლის გაზეთ „საქართველოს რესპუბლიკაში” №264-265, დებულების 16.03.2011 წლის მდგომარეობით რედაქცია გამოქვეყნებულია სსიპ `საქართველოს საკანონმდებლო მაცნეს” მეშვეობით) შეტანილ იქნეს შემდეგი ცვლილებები და დამატებები:

1. დებულების 12.24 მუხლი ჩამოყალიბდეს შემდეგი სახით:

„12.24. თუ საარბიტრაჟო შეთანხმებიდან ან შესაბამისი ხელშეკრულებიდან გამომდინარე, დავის განხილვა შესაძლებელია როგორც შპს „სამოქალაქო საქმეთა მუდმივმოქმედი არბიტრაჟის“ მიერ, ასევე საერთო სასამართლოების წესით, რომელიმე მხარის მიერ საარბიტრაჟო სარჩელით მომართვის შემთხვევაში არბიტრაჟი შესთავაზებს მხარეს დავის შპს „სამოქალაქო საქმეთა მუდმივმოქმედი არბიტრაჟის“ მიერ განხილვას. თუ მოპასუხე მხარე გამოცხადდება სხდომაზე და არ განაცხადებს აცილებას, მაშინ არბიტრაჟი განიხილავს საქმეს, ხოლო თუ მოპასუხე უარს განაცხადებს ან საერთოდ არ გამოეხმაურება არბიტრაჟის მიმართვას და არ გამოცხადდება არბიტრაჟში, მაშინ არბიტრაჟი საარბიტრაჟო სარჩელს თავისი დადგენილებით დატოვებს განუხილველს, ხოლო საარბიტრაჟო მოსარჩელეს უკან დაუბრუნდება მის მიერ შემოტანილი დოკუმენტები და გადახდილი საარბიტრაჟო შენატანის 80%, ამასთან, ასეთ შემთხვევაში საარბიტრაჟო შენატანი არ შეიძლება იყოს დადგენილ მინიმალურ ოდენობაზე ნაკლები.”.
2. დებულების 12.25 მუხლი ჩამოყალიბდეს შემდეგი სახით:

„12.25. მხარეს უფლება აქვს საქმის წარმოების ნებისმიერ ეტაპზე, საკუთარი განცხადების საფუძველზე, გამოითხოვოს საქმე უკან. საქმის გამოთხოვის შემთხვევაში არბიტრაჟს, ხოლო თუ არბიტრაჟი შექმნილი არ არის, მუდმივმოქმედი არბიტრაჟის თავმჯდომარეს გამოაქვს დადგენილება საქმის განუხილველად დატოვების შესახებ. დავის განმხილველი არბიტრაჟის შექმნამდე საქმის განუხილველად დატოვების შემთხვევაში მხარეს უბრუნდება მის მიერ გადახდილი საარბიტრაჟო შენატანის 80%, ხოლო დავის განმხილველი არბიტრაჟის შექმნის შემდგომ, საქმის გამოთხოვის შემთხვევაში – გადახდილი საარბიტრაჟო შენატანის 50%. ამასთან, ასეთ შემთხვევებში საარბიტრაჟო შენატანი არ შეიძლება იყოს დადგენილ მინიმალურ ოდენობაზე ნაკლები. იგივე წესი გამოიყენება საარბიტრაჟო განხილვის წარმოებით შეწყვეტის შემთხვევაში, გარდა დებულების 5.16 მუხლით განსაზღვრული შემთხვევისა.”.
3. ცვლილებები ძალაში შევიდეს სსიპ „საქართველოს საკანონმდებლო მაცნეში” გამოქვეყნებისთანავე.
